
Yaadannoo gabaabaa maatiifi barsiistotaaf

 Ù Yaadannoon kun akkaataa ati barreeffama kitaaba 
dabalataa kanarraatti dhiyaate barattoota kee ittiin 
dubbisuu shaakalsiistu siif dhiyaate.

 Ù  Osoo gara dubbisaa hinseenin dura gaaffiilee dubbisa 
duraa akka barattoonni irraatti mari’atan taasisi. 
Kanaanis yaada isaanii gara mata duree dubbisichaatti 
akka fidatan, muuxannoo isaaniis akka walyaadachiisan 
taasisi.  

 Ù Itti aansuun, barattoota rakkoo dubbisuu qabaniif 
gargaarsa taasisuun akka isaan dubbisan taasisi. 

 Ù Dhumarratti, gaaffiilee dubbisuun boodaa akka isaan 
hojjetan taasisi. Haala kanaanis dubbisanii ergaa 
barreeffamichaa akka hubataniifi akka madaalan 
taasisi.  

Gadaafi Asaantiin saree 
tokko qabu turan.

Gadaafi Asaantiin saree 
isaanii  kunuunsu.

Gadaan, sareef nyaata 
kenna.

Asaantiin sareef bishaan 
buuftee laatti.

Asaantiifi Gadaan bakka 
sareen bultu qulqulleessu.  

Asaantiifi Gadaan torbanitti 

altokko qaama saree  dhigu.

Sareen  Asaantiifi Gadaa 
kunuunsa waan argatuuf  
furdaadha.

Sareen Asaantiifi Gadaa, 
midhaan irraa bineensa eega.






